
ХРОНІКА ВЫЗВАЛЕННЯ НАСЕЛЕНЫХ ПУНКТАЎ ВІЦЕБСКАЙ ВОБЛАСЦІ 

 

Ушачы, гарадскі пасёлак 

 

Тып населенага пункта  гарадскі пасёлак 

Раён вобласці   Ушацкі раён 

Год вызвалення   1944 

Месяц вызвалення   чэрвень 

Чысло месяца   29 

Вайсковая аперацыя   Полацкая наступальная аперацыя 

 

3 ліпеня 1941 года г. п. Ушачы быў акупіраваны нямецка-фашысцкімі захопнікамі, якія за гады 

акупацыі знішчылі ва Ушачах і раёне 2375 чалавек, у тым ліку ва Ушачах 735 чалавек.  

У канцы верасня 1942 г. партызаны разграмілі ва Ушачах варожы гарнізон, гарадскі пасёлак 

стаў цэнтрам Ушацкай, пазней Полацка-Лепельскай партызанскай зоны. Была створана 

партызанская камендатура, дзейнічаў партызанскі тэлефонны вузел, электрастанцыя, лесазавод і 

інш. Са снежня 1943 да красавіка 1944 ва Ушачах дыслацыраваліся штабы Полацка-Лепельскай 

аператыўнай групы ЦК КП(б)Б і БШПР, партызанскай брыгады імя Чапаева, размяшчалася 

падпольная друкарня. 

У час карнай аперацыі 30 красавіка 1944 Ушачы зноў захоплены гітлераўцамі. 

Вызвалены 29 чэрвеня 1944 воінамі 1-га танкавага корпуса (генерал-лейтэнант В. В. Буткоў) і 

270-ай стралковай дывізіі (генерал-маёр І. П. Бяляеў) 6-й гвардзейскай арміі 1-га Прыбалтыйскага 

фронту ў ходзе Полацкай наступальнай аперацыі (29 чэрвеня – 4 ліпеня 1944). 

За 6 дзён баявых дзеянняў войскі 6-й гвардзейскай арміі прарвалі абарону праціўніка, 

фарсіравалі Заходнюю Дзвіну і, развіваючы наступленне ў накірунку Ушачаў, 28 чэрвеня выйшлі на 

рубеж Обаль, Слудыш, возера Янава, Сарочына, Ушачы, Камень. 

Першымі ва Ушачы ўвайшлі падраздзяленні 67-ай гвардзейскай стралковай дывізіі 6-ай 

гвардзейскай арміі. 

